
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সৈন্যাবলীর ক্লেশ Հֆ Գ
যাইয়া শকটের জন্য প্ৰশস্ত রাজপথ দিয়া যাইতে হইত বলিয়া তাহারা কুচের প্রথমাবস্থায়ই এরূপ করিয়াছিল। এই জন্য কতকগুলি সৈন্য ব্যাধির জন্য, কতক ক্লাস্তির জন্য, কেহবা উষ্ণতা ও অসহনীয় তৃষ্ণার জন্য পরিত্যক্ত হইতেছিল এবং তাহাদিগকে লইয়া যাইতে অথবা পীড়াকালে শুশ্রুষারও কেহ ছিল না। সৈন্যবাহিনী একত্রীভূত হইয়াই যাত্ৰা করিতেছিল এবং সমগ্র সৈন্যবাহিনীর মঙ্গলের জন্য ব্যক্তিগত ক্লেশের কথা কেহই মনে করিতেছিল না । রাত্ৰিতে কুচ করিবার জন্য, কোন কোন সৈন্য নিদ্রাতুর হইয়া পথিমধ্যে পড়িয়া থাকিত ; পরে জাগরিত হইলে যাহাঁদের শক্তি থাকিত তাহারা সৈন্যবাহিনীর পশ্চাদানুসরণ করিত, কেহ কেহ পুনর্বার সৈন্যদের সহিত যোগদান করিত। কিন্তু, অধিকাংশই সমুদ্র ভ্রষ্ট জাহাজের ন্যায় বালুক মধ্যে প্ৰাণ হারাইত।
অন্য একটী বিপদে সৈন্যগণ, অশ্ব ও ভারবাহী পশু সকলকেই ক্ষতিগ্ৰস্ত হইতে হইয়াছিল। ভারতবর্ষের ন্যায় গেদ্রোসিয়ায়ও ইটিসিয়ান বাতাসের জন্য বারিপাত হইত ; কিন্তু গেদ্রোসিয়া দেশে সমতল ক্ষেত্রে বারিপাত না হইয়া যে সকল মেঘ বায়ু দ্বারা প্রবাহিত হইত, তাহারা পৰ্ব্বত উত্তীর্ণ না হইয়া এই প্ৰান্তেই বারিবর্ষণ করিত। একসময়ে সৈন্যবাহিনী রাত্রির মত ক্ষুদ্র একটি স্রোতস্বতীর নিকট জলের জন্য শিবির স্থাপনা করিয়াছিল ; রাত্রির দ্বিতীয় প্রহরে সৈন্যদের অলক্ষ্যে বৃষ্টিপাত দ্বারা নদীর জল এত অধিক পরিমাণে বৃদ্ধি পাইয়াছিল যে সৈন্য-সহচরীগণের স্ত্ৰীপুত্ৰাদি অধিক পরিমাণেই ভাসিয়া যায় এবং রাজকীয় দ্রব্যাদি ও অবশিষ্ট ভারবাহী অশ্বাদিও নষ্ট হইয়া যায়। সৈন্যগণ নিজেরাই অতিকষ্টে জীবন ও অস্ত্ৰাদির স্বল্পাংশই রক্ষা করিতে সমর্থ হয়। অনেকে অতিরিক্ত পরিমাণে

		 এই পাতা শেষ সম্পাদিত হয়েছে ১৪:২০টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

